
Tamannguassi qamannga pisumik tikilluangaaritsi.

Ullumi tamaanga takkukkassi qujanarujussuaq. Tamaaneqatigigatsigut
isumaqaqaaq.

Peqataanersinnik nunatsinnut kalaaleqatitsinnullu ullun makkunani
aarlerinartoqartumi tapersersuinermik ataqatigiinnermillu oqariartuut
annertooq takutipparput.

Trump-ip Kalaallit Nunaat USA-p pigisariaqaraanik nalunaaqattaarnera
aammalu sakkutuulersorluni anguniakkani angusinnaallugu oqaaseqaatai
kalaaleqatitsinnut ersiortitsipput.

Nunarput, piorsarsimassuterput kinaassuserpullu immikkuullarissuusoq qanoq
pissua?
Ilaquttagut ikinngutigut Kalaallit Nunaanniittut qanoq pissappat?

Ilaquttagut ikinngutigullu Kalaallit Nunaanniittut siunissaq nalunangaartoq
ornitaat taama aarlerinartoqalersimanera, angutip ataatsip piumasai iluanngittut
piinnarlugit pisut akuerisassaanngillat.

Nunarput pigiinnarnissaa sorsuutigisariaqarparput. Nipitunerusumik
nilliasariaqarpugut Kalaallit Nunaat USAp ataaniissanngimmat.

Ataatsimoorpugut Kalaallit Nunaanni tamat oqartussaaqataanerat
tunngaviusumillu inuiattut pisinnaatitaaffitsinnut ataqqinnilluta. Ullumi
tamaaniinnerput - eqqissisimalluta ataatsimoorlutalu - immikkut
oqariartuutaavoq pingaarutilik.

Oqartuut taanna Kalaallit Peqatigiiffiisa Kattuffiat Inuit-imiit
ingerlateqqikkusupparput, naak ulluinnarni politik-imut
ilaaqquttanngikkaluarluta. Kisianni pisut politik-iinnaanngillat. Nunarput,
kinaassuserput, piorsarsimassuserput inuttullu tunngaviusumik
eqqugaasussaavugut, taamaammat nipangersimaannarsinnaanngilagut!
Taamaammat erfalasugut sassartigit oqarlutalu Kalaallit Nunaat
tuniniagaanngilaq tingusassaananilu!

Lars Løkke Rasmussen oqarneratuut – 2026-miippugut, inuit
nioqqutaanngillat!

